
 

 

 

 

What A Gwan? COP 26, 27, 28, 29 (repeat till humanity fade) 

 

When ya see what a gwan up top society wid dis wide world 

and ya often time realise with vexation what coming round next 

sometime ya see and know what is not gonna ‘appen  

but things not change fer the people ‘pon the bottom of dis heap 

 

them damn fuls at the ‘ighest them a circle them own flat ert 

but them nah even tek a look down at the likkle people  

them not mention we, till bigman fall upon their own back 

but things not change fer the people ‘pon the bottom of dis heap 

 

Big man mek wide smile while them tek them huge money dividend 

while we likkle man a scratch an pull like rooster chicken in a backyard 

and pull an scratch an search pon dry ert for the small scrap 

but things not change fer the people ‘pon the bottom of dis heap. 

 

then we a see all the page a turn fer just them, jus fer them 

them sit an ponder on the likklest detail of these foolish COP convention 

shout-n-runabout, mek the cymbal crash and some lightning lash 

but things not change fer the people ‘pon the bottom of dis heap 

 

 

 

 

With thanks to Michael Smith’s Mi Cyaan Believe It  


